Avgerð tikin 20.10.2005, j. nr. 05-02-21-36 

Negativ eginnýtsluuppgerð 

Gáva frá foreldrum

- Skattalógin § 25

Samandráttur:

Toll- og Skattstova Føroya hækkaði skattskyldugu inntøkuna hjá A fyri 1998 til 2002 við tilsamans kr. 3.082.467 m.a. vísandi til negativa eginnýtsluuppgerð. Skattgjaldarin vildi vera við, at negativa eginnýtslan var fíggjað við gávum frá einum foreldri hansara. Kommunala Skattakærunevndin var samd við Toll- og Skattstovu Føroya, at talan var um inntøku, sum ikki var komin til skattingar, men valdi at gera hetta upp á annan hátt enn Toll- og Skattstova Føroya, og samlaðu hækkingarnar hjá Kommunalu Skattakærunevndini vóru kr. 2.912.500. Skatta- og avgjaldskærunevndin staðfesti avgerðina hjá Kommunalu Skattakærunevndini, m.a. vísandi til, at kærarin ikki hevði gjørt sannlíkt, at foreldur kærarans hevði havt fíggjarorku til at lata slíkar

Toll- og Skattstova Føroya broytti skattskyldugu inntøkuna hjá A fyri árini 1998 til 2002 partvíst vegna at ov lítið var uppgivið í eginnýtslu av olju og vørum og partvíst vegna inntøku, sum ikki var komin til skattingar. Kærarin góðtók hækkingina vegna eginnýtsluna, men mótmælti hækkingini vegna inntøku, sum Toll- og Skattstova Føroya metti ikki var komin til skattingar, ávikavist kr. 499.448, kr. 362.613, kr. 507.406, kr. 765.401 og kr. 947.599. Kærarin vísti á, at talan var um gávur, sum hann hevði fingið frá einum av foreldrum sínum, og sum tí ikki skuldu skattast.

Kommunala Skattakærunevndin var samd við Toll- og Skattstovu Føroya í, at tað var nógv, sum bendi á, at talan var um ikki uppgivna inntøku. Nevndin valdi tó ein annan hátt enn Toll- og Skattstova Føroya at broyta skattskyldugu inntøku kærarans. Kommunala Skattakærunevndin broytti inntøku hansara árini 1998 til 2002 ávikavist við kr. 369.300, kr. 427.000, kr. 532.000, kr. 657.500 og kr. 926.700.

Kærarin gjørdi. galdandi, at

Gávur frá foreldrum eru skattafríar

​Eingin heimild er fyri at krevja skjalprógv fyri gávur, og tað gevur púra onga meining

T&S hevur ikki prógvað ella gjørt sannlíkt, at klientur hansara hevur framt tey beinleiðis lógarbrot, sum róð verður uppundir

Kanningarnar hjá T&S eru mangulfullar og uppfylla ikki treytirnar fyri at verða grundarlag undir eini so álvarsligari fyrisitingaravgerð mótvegis hansara klienti- einki um kanningar av kassastrimlum, einki um goymsluuppgerð o.s.fr., sum kundi verið gjørt, og sum kundi víst ítøkiligt, hvat er farið um diskin hjá kæraranum.

Kærarin metir avgerðina hjá T&S byggja á eitt grundarlag, sum fyri størsta partin er bygt upp av gitingum, hóast møguleikar vóru og eru at gera nærri kanningar, soleiðis sum omanfyri Víst verður eisini á, at T&S hóast hon heldur, at “allur peningurin er tygara..” tó hevur drigið nettoinntøkuna hjá foreldri kærarans frá teimum “skattskyldugu gávunum” í endurálíkningini, vísir eisini hvussu konstruerað og “langt úti” hendan avgerð er.

Toll- og Skattstova Føroya:

T&S vísir í álitinum á, at málið byrjar við, at T&S hevur gjøgnumgingið sjálvuppgávur og roknskapir hjá kæraranum seinastu árini.

Roknskapirnir hava ikki givið tað stóra úrslitið, negativt fleiri ár. Bruttovinningurin hevur verið svingandi, og so eru stórar upphæddir bókaðar undir eginognini sum gáva frá foreldri. T&S sigur, at eginnýtslan fyri 1997-2002 er roknað út. T&S sigur, at um hædd ikki verður tikið fyri gávum frá foreldri, vísir eginnýtslan ávikavist:

1997 - kr. -569.281

1998 - kr. -427.570

1999 - kr. -456.829

2000 - kr. -445.740

2001 - kr. -918.301

2002 - kr. -1.132.177.

Sjálvt við teimum stóru upphæddunum, ið eru bókaðar undir eginognini sum gávur, vísir eginnýtslan fyri 2001 kr. -13.792 og fyri 2002 kr. -32.477.

T&S hevur biðið um frágreiðing til eginnýtsluna. Bókhaldarin hjá kæraranum hevur í skrivi greitt frá, at lága eginnýtslan í 2001 skyldast, at kærarin hevur fingið skuld eftirgivna við 1.107.967 kr., og at bert 524.363 kr. standa í roknskapinum sum eftirgivin skuld.

T&S metir ikki hetta svarið vera nøktandi og biður av nýggjum um frágreiðing, men eingin frágreiðing kemur. Kærarin er biðin um at koma við frágreiðing til bruttovinningin í 2001. Bókhaldarin hevur í skrivi svarað, at viðv. variatión í bruttovinningi kann nevnast, at tað kunnu vera variatiónir í svinni, ókurantum vørum og kappingarviðurskiftum, sum gera, at vørur verða seldar við minimalum vinningi. T&S vísir í álitinum á, at bruttovinningurin er lækkaður nógv og er ójavnur.

T&S sigur, at undir eginognini hjá kæraranum eru stórar upphæddir bókaðar sum gáva frá foreldri. T&S hevur í hesum sambandi biðið foreldur kærarans um at koma við frágreiðing og skjalprógvi fyri, hvar peningurin stavar frá. Foreldrið hevur í svarskrivi sagt, at “pengarnir sum eru fluttir til A, eru mínir egnu. Teir eru gáva til A, og eg havi biðið hann nýta teir til at gjalda niður skuld við, og at gera íløgur við”.

Av tí at einki skjalprógv fylgdi við skrivinum frá foreldrinum, er foreldrið av nýggjum biðið um skjalprógv. Hetta hevur T&S tó ikki móttikið enn. T&S sigur, at gávurnar rúmast ikki innanfyri eginnýtsluna hjá foreldrinum. Hóast fleiri áheitanir hevur T&S heldur ikki móttikið frágreiðing og skjalprógv fyri, hvaðani innsetingarnar stava frá.

T&S sigur eisini, at hóast eftirlitsvitjanin 18. november 2003 ikki gav nakra greiða ábending um tað, er T&S av teirri áskoðan, at gávurnar eru pengar hjá kæraranum, ið hann hevur vunnið av fyritøkuni, og sum ikki eru komnir til skattingar.

Í álitinum verður eisini víst á, at tað eru kærarin og hjúnafelagi hansara, sum hava skrivað flyting​ar​skjølini og inngjaldingarskjølini, tey hava undirskrivað skjølini í navninum hjá foreldri kærarans.

T&S vísir til, at innsetingin 19. mars 2003 á kr. 152.300 eru kontant seðlar; av innsetingini 12. november 2001 framgongur, at kærarin hevur skrivað undir í navninum á foreldrinum og sett 597.000 kr. inn, og at tann 18. november 2002 hevur hjúnafelagi kærarans skrivað undir í navninum hjá ver​for​eldrinum og sett 129.200 kr. inn. Tí roknar T&S við, at allur tann innsetti peningurin eru pengar hjá kæraranum.

T&S vísir á, at um gávurnar, frádrigið inntøkuna hjá foreldrinum, verða lagdar afturat inntøkuni, verður bruttovinningurin (BV) meira javnur og áleið støðið í 1993 og 1994, tá kærarin sambært roknskapinum ikki hevur móttikið nakra gávu: 

BV excl. 
Gáva 
Nettoinnt. 
Gáva - 
BV incl.

gávur

 
Nettoinnt.
gávur

1993 
29,4% 



29,4%

1994 
28,3% 



28,3%

1995 
22,1% 
289.500 
108.355 
181.145 
25,8%

1996 
24,7% 
186.556 
115.358 
71.198 
26,2%

1997 
19,2% 
680.056 
124.715 
555.341 
29,3%

1998 
20,6% 
625.300 
125.852 
499.448 
29,6%

1999 
23,7% 
491.305 
128.692 
362.613 
30,0%

2000 
19,9% 
642.000 
134.594 
507.406 
28,2%

2001 
8,4% 
904.509 
139.108 
765.401 
22,0%

2002 
17,6% 
1.099.700 
152.101 
947.599 
32,5%

Samanumtikið heldur T&S ikki, at kærarin ella foreldur hansara hava prógvað ella víst á, at talan er um gávur frá foreldri, tí uppgerð av eginnýtsluni hjá foreldrinum ikki gevur pláss fyri nakrari slíkari upphædd. Heldur ikki er upplýst á ognaruppgerðunum hjá foreldrinum, at tað hevur átt slíkar upphæddir, ið kundu verið latnar kæraranum.

T&S vísir á, at av innkallaðu skjølunum av kontuni hjá foreldri sæst, at kærarin hevur fingið innistandandi hjá foreldri (fólkapensión, krígspensión og arbeiðsmarknaðareftirlønargjald -skatt). Tí er skattskylduga inntøkan hjá kæraranum ikki hækkað við hesum.

T&S sigur, at samanumtikið kann sigast, at T&S hevur ikki beinleiðis prógvað, at gávurnar koma frá kæraranum sjálvum, men hetta er gjørt sannlíkt. Tað er í hvussu so er prógvað, at foreldri ikki hevur átt nóg mikið av peningi til sjálvt at givið A upphæddirnar.

T&S vísir at enda á, at heldur ikki í kæruni ella grundgevingunum fyri henni er nakað, sum vísir á, hvaðani pengarnir koma frá. Eingin hevur somikið sum gjørt eina roynd at koma við eini frágreiðing um hetta.

T&S heldur tí fast við avgerðina um at hækka skattskyldugu inntøkuna hjá kæraranum sum víst í broytingarskrivinum frá 17. februar 2004.

Sambært broytingarskrivunum eru hækkingarnar hesar:

1998 
1999 
2000 
2001 
2002

Úrslit sambært roknskap 
7.816 
48.841 
-55.167 
-573.249 
-126.356

ov lítið inntøkuført fyri

eginnýtslu av vørum 
64.050 
68.950 
74.550 
75.600 
81.550

eginnýtslu av olju 
10.500
9.700 
9.700 
13.200 
13.800

Inntøka, ið ikki er givin 

upp til skattingar 
499.448 
362.613 
507.406 
765.401 
947.599

Framflutt hall 

(rest frá 1993) 
-40.111

Framflutt hall frá 1994 
-482.907

Framflutt hall frá 1995 
-112.154 
-53.358

Broytt skattskyldug 

inntøka 

-53.358 
436.746 
436.489 
280.952 
916.593

Avgerðin hjá Kommunalu Skattakærunevndini:

Fleiri ár á rað (frá 1995 til 2002) er upplýst um stórar peningagávur frá foreldri á ognaruppgerðini og undir eginognini í roknskapinum hjá kæraranum. Nærri kanning av “gávunum” vísir, at talan fyri tað mesta er um kontant innsettan pening, bæði á konto hjá foreldri og hjá kæraranum. Í summum førum er peningur settur inn á konto hjá foreldri og sama dag fluttur á konto hjá kæraranum.

Tað er skjalprógvað, at ein ávís upphædd av “gávunum” veruliga er peningur frá foreldri, tí at samlaða upphæddin av kontant innsettum peningi er lægri enn samlaðu “peningagávurnar”. 

Peningagávur í alt 
3.763.509

Kontant innsett í alt 
2.912.500

Munur 

   851.009

Munurin á 851.009 kr. er tað, sum kann skjalprógvast at stava frá foreldri. Peningurin stavar

frá fólkapensjón, krígspensjón og arbeiðsmarknaðareftirlønargjaldi og er givin kæraranum

soleiðis:

1998 256.000 kr.

1999   65.000 kr.

2000 110.000 kr.

2001 247.009 kr.

2002 173.000 kr.

Í alt 851.009 kr.

Til allar flytingar og innsetingar inn á konto hjá kæraranum er viðmerkt “gáva”. Men til tann kontant innsetta peningin á konto hjá foreldri er einki viðmerkt.

Ognaruppgerðin hjá foreldri ultimo 2000 vísir eina eginogn uppá 747.851 kr., harav eru 117.851 kr. inniogn í føroyskum peningastovnum, restin er føst ogn og aðrar ognir. Í 2001 hevur foreldri sambært fíggjarstøðuni hjá kæraranum givið honum 904.509 kr. Tað er tí ikki so løgi, at spurnartekin verður sett við peningagávurnar, tí um foreldri bert átti 117.851 kr. í føroyskum peningastovnum ultimo 2000, og nettoinntøkan í 2001 var 139.108 kr., hvussu hevur tað so kunnað givið A 904.509 kr. í 2001?

Tað, sum ger, at spurnartekin kann setast við, um talan er um gávu frá foreldri, er:

at foreldri (kærarin hevur skrivað undir í navninum hjá foreldrinum) hevur sett stórar

peningaupphæddir inn á konti hjá kæraranum (A), bæði í peningastovni og á postgiro,

men eingin frágreiðing er til, hvar peningurin stavar frá.

at stórar peningaupphæddir eru settar kontant inn á konto hjá foreldri, og fleiri ferðir er

peningurin fluttur inn á konto hjá A sama dag. Hetta byrjar tó ikki fyrr enn í november

2001. Áðrenn tað var peningur settur kontant inn á konti hjá A. Tað tykist løgi, at

peningurin fyrst verður settur inn á konto hjá foreldri og síðani fluttur kæraranum.

at gávurnar eru av eini slíkari upphædd, at sambært sjálvuppgávum og ognaruppgerðum

hjá foreldri hevur tað ikki havt rúm fyri gávum av slíkum upphæddum.

at umsetningurin í fyritøkuni hjá kæraranum er nógv minkaður í mun til árini frammundan gávurnar. Eisini verður umsetningurin verandi á sama lága støði, hóast tíðirnar í føroyska samfelagnum hava verið stak góðar síðst í 90’unum og fyrst í 00’unum. Meðan gávurnar gerast størri ár undan ári. Umsetningurin var í 1992 og 1993 ávikavist 10.495.745 kr. og 6.277.140 kr., meðan umsetningurin frá 1994-2002 liggur um 4 mió kr. um árið. Góðu tíðirnar hava sostatt ikki havt positiv árin á virksemið hjá kæraranum. Men hóast raksturin hevur gingið illa, eru stórir batar at síggja á fíggjarstøðuni. Skuldin er minkað við uml. 2,5 mió, og í sama tíðarskeiði er eginognin vaksin við 3 mió. Hesir batar stava frá stóru “peningagávunum”.

at bruttovinningurin í sama tíðarskeiði hevur verið ójavnur og fallandi, hóast tað hava verið uppgangstíðir í samfelagnum sum heild. Tað tykist ósannlíkt, at fyritøkan hjá kæraranum skal ganga nógv verri í “góðum tíðum”, enn í stak ringu tíðunum í 90’unum.  Bruttovinningurin hevur verið serliga lágur í 2000 og 2001, tá tíðirnar hava verið uppá tað besta í samfelagnum, og fellur hetta eisini saman við, at peningagávurnar hava verið serliga stórar í 2000 og 2001.

at skuldin, sum var stór, er minkað við nærum 75% frá 3.188.541,52 kr. til 865.052,58 kr. upp á 6 ár, sum tíðarmessiga eisini fellur saman við stóru peningagávunum. Tað skal tó viðmerkjast, at í 2001 hevur Føroya Banki eftirgivið skuld við 1.075.000 kr. sambært avtalu frá 18. september 1997. Avtalan er ein greið ábending um, hvussu illa tað hevur staðið til fíggjarliga hjá kæraranum í 1997. Hóast hetta hevur kærarin sjálvur avdrigið skuld sína við 1.248.488,94 kr. uppá 6 ár frá 1997 til 2002, hetta hevur hann megnað, sjálvt um virkið nærum hvørt ár hevur havt stórt hall. Kærarin hevur sambært ognaruppgerðunum/fíggjarstøðunum heldur ikki havt nakra stóra uppsparing at dúva uppá.

Niðurgjaldingin av skuldini hevði ikki latið seg gjørt uttan stóru “peningagávurnar”.

at flestu árini hevur virkið stórt hall og eitt lítið avlop í onkrum árum. Frá 1998-1999 hevur roknskapurin víst 56.656 kr. (1998 og 1999) í avlopi og frá 2000-2002 771.172 kr. í halli. Tað hevði tí ikki verið nógv at liva fyri hjá familjuni, um tey ikki høvdu fingið stóru “peningagávurnar”.

Nevndin metti, at tað var einki, sum bendi á, at kontanti pengingurin stavaði frá foreldri. Men at tað eru nógvar ábendingar um, at talan er um ikki uppgivna inntøku.

Samanumtikið kann sigast, at tað er ein skerpað próvbyrða, tá talan er um gávur frá nærstandandi herí​millum foreldrum. Gávan skal onkursvegna kunna prógvast ella sannast t.d. við peningastovns​flyting​um. Men eitt próvskjal frá peningastovninum missir nógv í próvvirði, um gávumóttakarin hevur fulltrú til kontuna frá gevara, samanber TfS 2004.736V, tí í slíkum førum er eingin vissa fyri, um talan veru​liga er um pening hjá viðkomandi. Í hesum kærumáli er eingin frágreiðing um, hvar kontanti pening​ur​in stavar frá. Tað er tí á ongan hátt prógvað ella sannað, hvar kontanti peningurin stavar frá. Pástand​urin um gávu kann tí ikki leggjast til grund.

Nevndin skal at enda siga, at av tí at T&S ikki hevur havt øll tey undirliggjandi skjølini til uppgivnu gávurnar til taks, tá hon hevur framt hækkingarnar, hevur T&S ikki havt eitt nágreiniligt yvirlit yvir, hvussu og á hvørjar konti hjá kæraranum peningurin er settur inn. Hesi skjøl eru flýggjað nevndini saman við kæruni, og hevur nevndin tí fingið eitt meiri fullfíggjað grundarlag at taka avgerð út frá. Nevndin er samd við T&S í, at tað er nógv sum bendir á, at talan er um ikki uppgivna inntøku. Nevndin hevur fingið eitt fullfíggjað yvirlit yvir, hvat er sett inn kontant bæði á konto hjá kæraranum og foreldri. Nevndin fer tí at nýta ein annan hátt enn tann, sum T&S hevur nýtt til at hækka skattskyldugu inntøkuna hjá kæraranum. Nevndin fer bert at hækka inntøkurnar við kontant innsettum peningi, bæði tí

peningi sum er settur kontant inn á konto hjá foreldri og hjá kæraranum. Tað er í veruleikanum bert hesin peningurin, sum einki prógv er fyri, hvar hann stavar frá. 

Við ávísing til omanfyristandandi og til, at semja er um, at eginnýtslan var ov lág, og at hækkingin hesum viðvíkjandi er góðtikin, hevur skattakærunevndin á fundi viðgjørt málið, og fer skattakæru​nevndin at broyta avgerðina hjá Toll- og Skattstovuni- samanber við niðanfyri nevnda uppskot.

Uppskot til avgerð

Álíkningin fyri inntøkuárið 1998 skal hækkast við 369.300 kr. sum ikki uppgivin arbeiðsinntøka, skattskylduga inntøkan verður hereftir broytt frá -53.358 kr. til -183.546 kr.

Álíkningin fyri inntøkuárið 1999 skal hækkast við 427.000 kr. sum ikki uppgivin arbeiðsinntøka, skattskylduga inntøkan verður hereftir broytt frá 436.746 kr. til 370.945 kr.

Álíkningin fyri inntøkuárið 2000 skal hækkast við 532.000 kr. sum ikki uppgivin arbeiðsinntøka, skattskylduga inntøkan verður hereftir broytt frá 436.489 kr. til 461.083 kr.

Álíkningin fyri inntøkuárið 2001 skal hækkast við 657.500 kr. sum ikki uppgivin arbeiðsinntøka, skattskylduga inntøkan verður hereftir broytt frá 280.952 kr. til 173.051 kr.

Álíkningin fyri inntøkuárið 2002 skal hækkast við 926.700 kr. sum ikki uppgivin arbeiðsinntøka, skattskylduga inntøkan verður hereftir broytt frá 916.593 kr. til 895.694 kr.

Í viðmerking til uppskotið til avgerð frá Kommunalu Skattakærunevndini segði kærarin, at hann heldur, at tá kanningarnar hjá T&S av kassastrimlum, goymsluuppgerð o.s.fr. ikki benda á tað borðið, eigur at vera munandi meira kravt av myndugleikanum, tá hann fastheldur, at peningurin kemur frá rakstrinum av handilsvirkinum.

Víst varð eisini á, at um støðan var tann, at T&S kundi staðfesta óreglusemi onkursvegna í bókhaldinum ella í uppgerð av goymslu, hevði málið eftir hansara áskoðan sæð øðrvísi út. Hann metir tí, at T&S í hvussu so er átti at gjørt nærri kanningar.

Kommunala Skattakærunevndin viðmerkti, at sum víst er á í uppskotinum, er staðfest, at peningur er settur kontant inn bæði á konto hjá foreldri og á konto hjá kæraranum, tað er eisini staðfest, at kontanti peningurin ikki rúmast í ognum og intøkum hjá foreldri kærarans. Staðfest er eisini, at bruttovinningurin hjá handilsvirkinum hevur verið ójavnur og fallandi, og at bruttovinningurin m.a. er serliga lágur í 2001 og fellur hetta eisini saman við, at uppgivna peningagávan hevur verið serliga stór tá. Harafturat eru hvørki kærarin ella foreldri komin við frágreiðing til, hvar peningurin stavar frá, hóast T&S hevur biðið tey um frágreiðing fleiri ferðir.

Kommunala Skattakærunevndin samtykti hareftir omanfyri nevnda uppskot til avgerð.

Kæran til Skatta- og avgjaldskærunevndina

A kærdi avgerðina hjá Kommunalu Skattakærunevndini til Skatta- og avgjaldskærunevndina, men kærarin er ikki komin við fleiri viðmerkingum.

Toll- og Skattstova Føroya

Toll- og Skattstova Føroya hevur viðvíkjandi kæruni til Skatta- og avgjaldskærunevndina m.a. við​merkt, at verður saldan á kontu hjá foreldri kærarans pr. 1. januar 1998 á kr. 118.410 tikin burturúr, sum rætt er at gera, so er samlaði munurin millum hækkingarnar hjá Toll- og Skattstovu Føroya og Kommunalu Skattakærunevndini kr. 51.557. Sostatt er ikki talan um stóran mun í mun til samlaðu hækkingarnar av “gávum” á kr. 2.912.500 fyri tey fimm árini.

Avgerðin hjá Skatta- og avgjaldskærunevndini

Toll- og Skattstova Føroya hevur gjørt eginnýtsluuppgerð fyri 1997 til 2002. Henda uppgerð vísir, at eginnýtslan hjá kæraranum er ávikavist kr. 110.775, kr. 197.730, kr. 34.476, kr. 196.260, kr. -13.792, kr. -32.477 og kr. 60.857.

Íroknað hesari uppgerð eru gávur frá foreldri kærarans á ávikavist kr. 680.056, kr. 625.300, kr. 491.305, kr. 642.000, kr. 904.509 og kr. 1.099.700.

Um hædd ikki verður tikið fyri hesum gávum, er eginnýtslan ávikavist kr. -569.281, kr. - 427.570, kr. -456.829, kr. -445.740, kr. -918.301 og kr. -1.132.177.

Sjálvt við teimum stóru upphæddunum, ið eru bókaðar undir eginognini sum gávur, vísir eginnýtslan kr. -13.792 og kr. -32.477 fyri ávikavist 2001 og 2002.

Tá stór negativ eginnýtsla soleiðis verður staðfest, er nógv sum bendir á, at uppgivna inntøkan er ikki røtt.

Tá kærarin so vil vera við, at negativa eginnýtslan er fíggjað við gávum frá foreldri, er greitt, at Toll- og Skattstova Føroya hevur rætt til at kanna rættleikan í hesum. Grunsul er fyri áhugafelagsskapi millum nærstandandi, og tí er ikki nógmikið við eini váttan frá foreldri um, at tað hevur givið A peningin. Krevjast má eisini, at víst verður á, at foreldri hevur havt fíggjarliga orku til at geva hesar gávur.

Upplýst er, at foreldri kærarans er í 90-árunum, og at inntøkan stavar frá pensjón, krígspensjón og arbeiðsmarknaðareftirlønargjaldi. Foreldri býr hjá A og familju hansara. Kommunala Skattakæru​nevnd​in hevur gjørt eitt yvirlit, sum vísir, at samlaðu peningagávurnar árini 1998 til 2002 eru kr. 3.763.509. Av hesum kann skjalprógvast, at kr. 851.009 stava frá foreldri. Hædd er tikin fyri, at A ikki verður skattaður av teirri upphædd, sum foreldri hevur havt møguleika fyri at givið A. Men restin, kr. 2.912.500, kann ikki rúmast innan fíggjarorkuna hjá foreldrinum, og kærarin er ikki komin við nakrari frágreiðing um, hvar peningurin stavar frá.

Hóast Toll- og Skattstova Føroya ikki hevur kunnað víst á beinleiðis skeivleikar í roknskapinum, so hevur Toll- og Skattstova Føroya víst á stóra negativa eginnýtslu hjá kæraranum, at henda ikki kann vera fíggjað við gávum frá foreldri, og at stórar peningaupphæddir eru innsettar kontant á konto hjá foreldri, fyri síðan at verða fluttar til kæraran. Toll- og Skattstova Føroya hevur eisini víst á fallandi umsetning og ójavnan og fallandi bruttovinning í virki kærarans.

Samanumtikið verður sostatt mett, at Toll- og Skattstova Føroya við hesum hevur gjørt sannlíkt, at uppgivna inntøkan hjá kæraranum ikki er røtt.

Tað áliggur tí skattgjaldaranum at lyfta próvbyrðuna fyri, at nakað annað er galdandi, enn Toll- og Skattstova Føroya pástendur. Men tá kærarin ikki er komin við nøkrum, sum kann vísa á, at foreldri hevur havt fíggjarliga orku til at geva kæraranum slíkar peningagávur, er onki, sum talar fyri at tilsíðisseta avgerðina at hækka skattskyldugu inntøkuna hjá kæraranum.

Skatta- og avgjaldskærunevndin avgjørdi tí at staðfesta avgerðina hjá Kommunalu Skatta​kæru​nevndini.
